
Acta da sesidn ordinaria do Consello de Goberno

da Universidade de Vigo, do 29 de outubro de dous
mil nove, convocada para as 9:30 horas en primeira
convocatoria e as 10:00 horas en segunda, na Sala de
Xuntas da Reitoria.

O xoves, dia 29 de outubro de 2009, as 10:01

horas, deu comezo a sesion ordinaria do Consello de
Goberno co obxecto de tratar os seguintes puntos da
orde do dia:

Gonzalez Pifieiro, Luis 1. Lectura e aprobacion, se procede, da acta da sesion
Mufioz Ldpez, Luis ordinaria do dia 30 de setembro de 2009.
Ortiz Torres, Luis . .
Pereira Dominguez, Alejandro 2. Informe do reitor.
f,‘l‘g;‘fv‘;‘;zﬂ:ezM]gg:fgg 3. Aprobacion, se procede, de prazas dos corpos
Vivas Martinez, Carlos docentes a prover mediante concursos de acceso
EDIiAiR srioues. Tonaci entre acreditados.
arcia Rodriguez, ignacio . .,
Blanco Pesqueira, Antonia 4. Estimacion, se procede, do recurso de alzada
Sonzilez Vézuez, Encamacién presentado por D. Eloy Garcia Lopez contra o
S s u .
Rodriguez Berrocal, Francisco Javier acordo do Consello de Departamento de Dereito
g’,)é"B‘ Castrillon. M Tsabel Publico de 14 de maio de 2009 de aprobacién de
1icguez Castrilion, sapel ,
ESTUDANTES saida a concurso dunha praza de profesor
Lorinas Valina, lago contratado doutor na area 135 e maila respectiva
uga Alonso, Javier .., , A
Riobé Fernandez, Aida comisién especifica de area.
l‘,';fgla Martinez, lago §. Aprobacion, se procede, dos planos de estudo de
Bernal Gémez, Rosa grao: Enxeflaria Agraria, Enxefiaria Forestal e
(r\::b{]? %"er‘gF’eZéA?“’ M. Enxeifiaria de Tecnoloxias de Telecomunicacion.
ollinedo Lois, Carlos ., . .
CONSELLO SOCIAL 6. Aprobacion, se procede, de transferencia de crédito
DESCULFAN A SCA AUSENCTA entre programas de gasto.
Lépez Diaz, Maria 7. Aprobacidn, se procede, dos importes e aplicacions

para incorporacién de remanentes de libre
disposicion.

8.  Aprobacion, se procede, da oferta de emprego publico do Persoal Funcionario de
Administracién e Servizos da Universidade de Vigo para o ano 2009.

9. Comparecencia da Xerencia para a andlise e debate da politica xerencial relativa aos
cumprimentos dos acordos asinados coa Xunta de Persoal, a oferta de emprego publico, a RPT
de biblioteca e Campus, carreira administrativa, produtividade variable, politica de emprego,
formacion.

18. Aprobacién, se procede, dos seguintes convenios: Convenio de colaboracion entre a
Conselleria de Educacion e Ordenacion Universitaria e as universidades de Santiago de
Compostela, A Coruifla e Vigo para a preparacion das propostas de novos plans de estudos no



marco da nova ordenacién das ensinanzas universitarias oficiais — Convenio enire a
Universidade de Vigo e a Fundacién UVIGO para a xestion do Centro de Linguas da
Universidade de Vigo — Convenio de colaboracion entre a Universidade de Vigo e o Consorcio
para o Desenvolvemento de Aplicaciéns Informaticas de Xestion Universitaria de Galicia
(CIXUG) - Convenio de cooperacién educativa entre a Universidade de Vigo e
AUTOMATISMOS TEINCO S.L.

11. Eleccidn para cubrir unha praza vacante do sector de estudantes na Comision de
reclamacions a prazas de profesorado contratado.

12. Rogos e preguntas.

Punto 1. Lectura e aprobacion, se procede, da acta da sesion ordinaria do dia 30 de setembro
de 2009.

Tense presentado unha peticion de rectificacién de acta por parte do Sr. Farifias que se
ten presentado a todos os membros de Consello de Goberno no inicio desta sesion. A peticion
refirese a sua intervencion no punto de rogos e preguntas. A proposta que se fai € a inclusion
do texto na acta.

Aprobase por asentimento.
Punto 2. Informe do reitor.

Informa o reitor aos membros do Consello de Goberno do contido principal das
convocatorias do Consello Galego de Universidades e do Consejo de Universidades
celebrados nas ultimas semanas:

1. En primeiro lugar, o pasado 2 de outubro foron convocados a Comisiéon de
Titulaciéns e Centros do Consello Galego de Universidades e o Pleno deste mesmo 6rgano.
Os principais asuntos tratados foron os seguintes:

a). O conselleiro de Educacién informou da situaciéon actual do Master de
Profesorado en Secundaria. Polo que respecta aos compromisos que corresponden & Xunta de
Galicia, a Conselleria esta a traballar na seleccidon dos centros de secundaria para a realizacion
preceptiva das practicas previstas no mestrado. En canto tefia resolto este asunto, convocara as
universidades para a sinatura dos necesarios convenios de colaboracién que permitiran o
inicio normalizado desta oferta de mestrado.

b). Comisién e Pleno acordaron a autorizaciéon preceptiva para todas as
propostas de master e doutoramento presentadas polas universidades galegas, condicionadas
nalgun caso & presentacion dalgunha documentacion adicional xa solicitada. Asi mesmo,
deuse o visto bo a un texto de instrucidns sobre o procedemento a seguir para a autorizacion
de titulos oficiais que pretendan implantarse no curso 2010-2011, incluindo un calendario de
tramitacion que, en realidade, supdn sancionar o calendario co que xa estamos a traballar as
tres universidades do sistema tanto para novos graos, como para mestrado.

¢). Na orde do dia da Comisién e do Pleno non se incorporou ningin punto
referido 4 discusion e aprobacidén das propostas de novos titulos de Grao realizadas polas



Wl

universidades galegas para completar a segunda fase de transformacién da sia oferta de
titulos vellos. O secretario xeral da Conselleria propuxo abrir un primeiro debate ao respecto
na quenda de rogos e preguntas. Esta suxestién non pareceu procedente a varios membros da
Comision e do Pleno, que instaron ao conselleiro de Educacién a facer o necesario para
resolver formalmente e coa maxima celeridade este asunto. As universidades, as
Vicerreitorias de Titulacions e os Centros necesitan saber canto antes a que aterse, qué plan de
estudios elaborar, qué memoria preparar, e todo elo require uns prazos que comezan a
esgotarse. O conselleiro de Educacion comprometeuse a promover novas convocatorias dos
organos implicados coa celeridade demandada e a resolver canto antes este importantisimo
asunto.

2. Pola sua banda, o Consejo de Universidades celebrou pleno o pasado 5 de outubro.
Xunto a informacions referidas a diversos asuntos (calendario previsto para as ultimas probas
de habilitacién 2-6-2010; situacion global do procedemento de verificacidén de titulos
universitarios oficiais; resultados globais das Comisions de Acreditacion do Profesorado
Universitario), deuse noticia de diversas iniciativas de refonna lexislativa que deben ser de
dominio publico :

a). En primeiro lugar, a reforma do Real decreto 1393/2007, de 29 de outubro,
sobre ordenacion de ensinanzas universitarias oficiais. A reforma deste RD intentaria resolver
diversas ineficiencias detectadas, incorporando de paso unha nova regulacién do
doutoramento. A Direccidn Xeral de Politica Universitaria pediu neste sentido a colaboracion
das universidades para facer propostas de cambio que poidan ser estudadas e, no seu caso,
incorporadas ao novo texto.

b). En segundo lugar,informouse da publicacién inminente dunha Orde
ministerial para modificar a Orde ECI 3858/2007, en relacién a dous asuntos:

- O momento de esixencia da acreditacién do dominio dunha lingua
estranxeira no Mestrado en Secundaria: con caracter transitorio para o curso académico 2009-
2010, tera como data limite a de finalizacion dos citados estudios oficiais.

- Os Créditos Presenciais: con cardcter transitorio para O curso
académico 2009-2010, a porcentaxe de créditos presenciais establécese nun 65%.

c). Asi mesmo, informouse da tramitacion inminente dun RD para que os
alumnos matriculados no Master en Secundaria neste curso 2009-2010 poidan participar nas
vindeiras oposicidns de ensinanza secundaria, coa condicion de ter o titulo antes da resolucion
final das correspondentes probas.

d). O Consejo debateu tamén sobre as iniciativas e dificultades asociadas ao
acceso a titulos oficiais de grao dos Diplomados, Arquitectos Técnicos e Enxefieiros
Técnicos. O que se demostrou no debate € que existe un risco real de multiplicar iniciativas de
toda indole e rigor para acadar a nova titulacion de grao, e que esta situacion pode xerar unha
presion insoportable sobre as universidades, sobre todo as publicas, e sobre o sistema no seu
conxunto. Por estes motivos, a Direccién Xeral comprometeuse a elaborar unha resolucién
aclaratoria que unifique criterios para todo o sistema e impida as iniciativas individuais
cofiecidas ata agora.



3. Resoluciéon da primeira convocatoria do Programa “Campus de Excelencia
Internacional”. Nesta primeira convocatoria de mellora e promocion do sistema universitario
esparfiol resultaron seleccionados os proxectos presentados polas universidades Auténoma de
Barcelona, Politécnica de Madrid, Carlos III, Complutense, Cordoba, Granada, Sevilla,
Cantabria, Central de Barcelona, Valencia, Rovira i Virgil, Santiago de Compostela, Pompeu
Fabra, Autonoma de Madrid e Oviedo. A Universidade de Vigo est4 na actualidade a preparar
unha proposta de Campus Marifio de Excelencia Internacional, en parceria co CSIC e o
Instituto Oceanografico, que pretende retomar a idea da non nata “Cidade do Mar”, adaptada
aos plans e aos recursos dos novos parceiros. Con esta proposta, a Universidade de Vigo
presentarase 4 segunda convocatoria deste programa do Ministerio de Educacidn, anunciada
para o vindeiro mes de marzo.

4. Da conta dos seguintes nomeamentos e designacions:

a). Da profesora Edita de Lorenzo, Directora da Escola de Telecomunicacion
da Universidade de Vigo, como novo membro deste Consello de Goberno por designacion do
Reitor.

b). Da profesora Africa Gonzalez como Directora do Centro de Investigacion
Biomédica — CIMBIO, da Universidade de Vigo.

Punto 3. Aprobacidn, se procede, de prazas dos corpos docentes a prover mediante concursos
de acceso entre acreditados.

Cédese a palabra & secretaria xeral quen sinala que por parte da COAP, reunida o
pasado 21 de outubro dase informe favorable a tres prazas de Catedratico de Universidade de
acordo co apartado B dos criterios de promocion, por ter candidatos acreditados e con tres
sexenios de investigacidn nas areas que se indican. As prazas son:

Duas prazas na area de Zooloxia. As profesoras titulares de universidade Dna. Elsa
Véazquez Otero e Dna. M* Jesus Iglesias Briones tefien acreditacion e tres sexenios.

Unha praza na 4rea de Nutricion e Bromatoloxia. O profesor titular de universidade
don Lorenzo Pastrana Castro acadou tameén acreditacion e ten tres sexenios.

Aprdbase por asentimento.

Punto 4. Estimacion, se procede, do recurso de alzada presentado por D. Eloy Garcia Lopez
contra o acordo do Consello de Departamento de Dereito Publico de 14 de maio de 2009 de
aprobacion de saida a concurso dunha praza de profesor contratado doutor na area 135 e maila
respectiva comision especifica de area.

Cédese a palabra 4 secretaria xeral quen sinala que por parte do recorrente o Prof. Eloy
Garcia se ten presentado un escrito, que se ten entregado a todos os membros de Consello de
Goberno ao inicio desta sesion, no que desiste da sua pretension por entendela satisfeita de
maneira extraprocesal. Deste xeito este punto da orde do dia decae en canto carece de
interese.



Punto 5. Aprobacion, se procede, dos planos de estudo de grao: Enxefiaria Agraria, Enxefiaria
Forestal e Enxefiaria de Tecnoloxias de Telecomunicacion.

Ten sido invitado como interesado o Decano de Ciencias de Ourense.

Cédese a palabra 4 vicerreitora de Titulacidns e Converxencia Europea quen sinala que
se traen tres propostas de titulos de grao e expdn que xa no momento en que se aprobou o
encargo de elaboracion das propostas de titulos de grao se sinalou que poderia haber algin
tipo de cambio na denominacion, como se recolle no anexo I.

Todos eles tefien informe favorable do Consello Social reunido onte, dia 28 de
outubro.

Todos estes titulos de grao tefien informe favorable da COAP e, no caso de Enxefiaria
de Tecnoloxias de Telecomunicacidén con duas cautelas: unha delas relativa ao nimero de
prazas ofertadas que deberia ser elevado a 180 e a necesidade de evitar posibles desequilibrios
entre os catro modulos de tecnoloxias especificas para non por en risco a viabilidade futura. A
este respecto a Vicerreitora sinala que a Xunta da Escola Técnica Superior de Enxefaria de
Telecomunicacién, reunida en sesidén extraordinaria o 27 de outubro, acordou, para dar
cumprimento as observacions da COAP: primeiro, aumentar na memoria de grao o numero de
prazas de entrada a 180, pero solicitar que durante o periodo transitorio de paso do titulo
actual ata o novo grado (tres anos) se permita fixar a entrada en 150 alumnos; segundo, en
relacion & previsidn relativa 4 opciéon do alumnado de cursar algun dos catro modulos de
tecnoloxias quere cursar, engadir a referencia requirida pola COAP “a universidade podera,
de ser necesario e en funcion dos seus recursos, establecer mecanismos ou criterios de acceso
a cada modulo de tecnoloxias especificas™. Feitos estes cambios, a vicerreitora propdn aos
membros de Consello de Goberno a aprobacion deste punto.

Solicita tamén a delegacion expresa para a revision de todas as memorias e a emenda
dos defectos de indole técnica que se atopen en colaboracion cos centros, do mesmo xeito que
xa se fixo coas restantes memorias de grao.

Abrese unha quenda de intervencions:

Intervén a Directora da ETS de Enxefiaria de Telecomunicacion , a Prof. De Lorenzo
quen da conta aos membros de Consello de Goberno do proceso seguido para a aprobacion da
memoria por parte de todo o centro. Indica que o traballo foi moito por parte de todo o
profesorado. Agradece o apoio técnico dende a Vicerreitoria. Fai constar o malestar do centro
polo exceso de celo da COAP, sobre todo nas cautelas relativas ao eventual desequilibro entre
os mddulos tecnoldxicos da titulacion e o tema dos espazos. Indica que se reuniu a Xunta de
Centro e acordou o referido pola vicerreitora de Titulacidns e asi dar cumprimento aos
requirimentos da COAP.

O reitor considera que non € ningin inconveniente establecer ese periodo de
transicion.

Aprbbase por asentimento.



Punto 6. Aprobacion, se procede, de transferencia de crédito entre programas de gasto.

Cédese a palabra 4 vicerreitora de Economia que explica as transferencias de créditos
que se relacionan seguidamente:

Da aplicacion 0022 311V 623 “Maquinaria e equipamento” do programa para
a dotacidon e mantemento de infraestruturas e equipamento de investigacidon 4 aplicacién
CATI1 122F 625 “Mobiliario e equipamento™ do programa para fomento de proxectos de

investigacion.

Esta transferencia de crédito foi informada favorablemente pola Comision de
Planificacion e Asuntos Econdmicos do dia 27 de outubro.

Aprdbase por asentimento.

Punto 7.Aprobacion, se procede, dos importes e aplicacions para incorporacion de
remanentes de libre disposicion.

Cédese a palabra 4 Vicerreitora de Economia quen explica as aplicaciéns para
incorporacion de remanente que se expofien seguidamente:

OOLI 4218 228.02.ccooiiiieeiieneeee 4.200,00
0022 1221 230.02..cccciieieiiiieennnnee 50.000,00
TOTAL REMANENTES .................. 54.200,00

Estas aplicacions para incorporacions de remanentes de libre disposicion foron
informadas favorablemente pola Comision de Planificacion e Asuntos Econdmicos do dia 27
de outubro.

Aprdbanse por asentimento.

Punto 8. Aprobacion, se procede, da oferta de emprego publico do Persoal Funcionario de
Administracion e Servizos da Universidade de Vigo para o ano 2009.

Tefien pedido intervencién neste punto as Sras. Conde Casas e Comesana Alvarez, a
vicexerente de Persoal e o Sr. Estévez Orge.

Cédese a palabra 4 Xerente da Universidade quen expdn que as prazas que se ofertan a
emprego publico son unha de letrado, que resultou vacante trala convocatoria feita en
2004; 40 de auxiliares administrativos que son as vacantes xeradas dende a execucion da
convocatoria de 2001 e ata o ultimo concurso de traslados. As prazas de axudante de
arquivos, bibliotecas e museos, resultan tamén vacantes dende a ultima convocatoria de
1999. Destas ultimas se ofertan 4 a acceso libre e 3 a promocién interna.

Unha vez aprobada a RPT en 2008, fixose unha convocatoria de concurso de traslados.
Rematada a execucion da mesma antes do verdn de 2009, a oferta de emprego resulta
obrigada. Hai que ter en conta ademais que se formalizou un concurso de traslados en 2003



e que a ultima oferta ¢ de 2001. Houbo dous concursos de traslados e ningunha oferta de
emprego.

A presente oferta trae causa tamén da necesidade de dotar de estabilidade aos cadros de
persoal. Deben proverse as prazas vacantes na RPT dende hai 8 anos, cos sistemas e
procedementos previstos nas Lei, e cos criterios recollidos nos Estatutos desta
Universidade. Os sistemas de acceso elixidos se establecen e contan con ese apoio
normativo. Asi, por razons de seguridade xuridica e por equidade no tratamento con outras
prazas de funcionarios temos a obriga de promover a promocion interna de alomenos 3 das
7 prazas ofertadas de axudantes de arquivos, bibliotecas e museos. As prazas de axudantes
non poden ser excluidas da promocidn interna cando esa € a regra xeral para a cobertura de
prazas de funcionarios do mesmo grupo de clasificacion.

Cumprimos asi o compromiso de promocion profesional prevista nos Estatutos desta
Universidade. Non facelo asi nesta categoria levaria a unha clara inseguridade derivada do
trato claramente discriminatorio co colectivo afectado e contrario as actuacidns previas
desta administracion.

Unha vez executados dous concursos de traslados, un en 2003 e outro en 2009, resulta
imprescindible facer unha oferta de emprego neste ano. Deben , normalizarse os sistemas
de provisidén de postos, resulta necesario estabilizar os cadros de persoal para prestar os
servizos axeitados. O persoal en interinidade dende hai anos, debe ter a posibilidade de
obter a praza a través dos procesos de seleccion que se formalicen tras esta oferta.

Consideramos nosa obriga impulsar a estabilidade no emprego, queremos cumprir 0s nosos
compromisos, € promover a normalizacién das convocatorias de provision de prazas a
través do concurso de méritos seguido da oferta de emprego, debemos dar a posibilidade
de promocidn as persoas que vefien ocupando as prazas dende hai anos, e que agora se
ofertan para cobertura por promocion interna, razdns que nos levan a presentar esta oferta
de emprego ao consello de goberno.

Abrese unha quenda de intervencidns:

Intervén primeiro a Sra. Conde Casas e procede & lectura do texto que consta como
anexo IL

Intervén o Sr. Estévez Orge, como delegado sindical de CCOO, que procede & lectura
do texto que consta como anexo 1.

A Sr. Comesafia explica aos membros de Consello de Goberno que pola sua parte se
fixo o imposible para poder acadar un acordo. Tivo unha primeira reunién o 1 de xullo, unha
segunda o 11 de xullo que na que se levantou da mesa a CIG, e intentou unha terceira o 24 de
xullo e unha carta o 25 de setembro, na que se negaron a asinar. Entende que debe haber
convocatoria de OPE en canto que levan 8 anos sen ter oferta. En relacion ao temario
presentado, tratouse de ter en conta a situacion de longo tempo de interinidade para elaborar
os temas e incorporar cofiecementos da administracion universitaria e da universidade de
Vigo. Sinala que a oferta de emprego ¢ un numero de prazas, e faltan por negociar os
baremos, que son o mais importante, que o EBEP posibilita a excepcionalidade da situacion



por ser prazas anteriores a 2005, o que da lugar a ampla capacidade para favorecer a
consolidacion do persoal. Manifesta que os temarios se presentaron dias veces, unha en xufio
e outra en setembro e non se recibiu ningunha alegacion por parte da CIG, funcionarios.

Abrese unha quenda entre os membros de Consello de Goberno.

O Sr. Cebro sinala que & xente do Comité de Empresa se lle convocou en xufio de
2008 en cambio & Xunta de Persoal, foi en xufio de 2009 e ademais sen documentacion. Fai
referencia 4 acta aprobada na que indica que a vicexerente de Persoal se comprometia a
aportar documentacion. Incide en aspectos relativos 4 cuestions concretas da negociacidn coa
Xunta de Persoal.

Seguidamente, procede 4 lectura dun escrito que se incorpora 4 acta como anexo I'V.

O Sr. Mollinedo solicita un receso porque a diferenza entre as partes é pequena e
parece mdis un problema de forma e non de fondo. Seria a primeira vez que se para un tema
como este e se provoca un conflito laboral.

A Prof®. Blanco como membro de Consello de Goberno manifesta que destes ultimos
anos non parece entender que sempre o PAS, sen reprochar nada, tefien que chegar aqui
porque no se negociou antes. Entende que non poden facer responsable ao Consello de
Goberno. Hai mesas de negociacions e o equipo xerencial estd no seu dereito de sacar unha
oferta e non se pode paralizar por un grupo sindical.

A xerente sinala que o que se trae aqui son as prazas vacantes que se identificaron
unha por unha en xullo coa Xunta de Persoal. A diferenza que se suscita coa negociacion cos
laborais, non existe, asi, dende o punto de vista de xerencia, non ha distincidns, porque se foi
seguindo o mesmo proceso. Incluso se intentou sacar unha oferta tnica, o que supuxo espera
para determinados colectivos. O que se trae é a oferta de emprego das prazas vacantes, 0s
procesos de negociacion seguintes estan abertos e se fardn as convocatorias con todos os
requisitos. Se pretende paralizar a xestion co método de bloqueo con todas as cuestidns e coa
proposta de negociacion global, produtividade, carreira.... As imposicions que se manifestan
nos escritos da Xunta de Persoal son un todo. Non se pode paralizar & Administracion. Todos
os temas traidos a este Consello de Goberno foron con acordo. A vontade da Xerencia ¢ total
pero se require vontade pola outra parte. Tratase das prazas vacantes, o demais estd en
proceso de negociacion. Por parte da Xerencia nunca se negou a ter una reunion e sentarse a
falar e a negociar. Non se entende por que iso foi posible ata un momento e despois non.
Entende que a oferta cumpre estritamente toda a normativa vixente. Manifesta a sua vontade
de continuar co proceso para facilitar que todas as persoas que queren acceder a un posto na
universidade o fagan nas mellores condicions. E facilitar o acceso sobre todo aos que xa
traballan na Universidade. Por iso entende que o traballo ten que continuar.

O Sr. Cebro entende que se estd escenificando o que esta pasando: o persoal implicado
solicita a retirada do punto, a Xunta de Persoal tamén e que se chegard a un acordo antes do
proximo Consello de Goberno. A oferta que se trae foi rexeitada pola Xunta de persoal.
Reitera que o temario non ¢ axeitado para as prazas de que se trata. Reitera que non se quere
negociar pola Xerencia e que irdn aos tribunais debido ao incumprimento das normas sobre a
materia. Pide a retirada do punto na orde do dia e negociar.



A Sra. Comesafia, vicexerente de Persoal sinala que se tefien argumentos xuridicos
suficientes para defender a legalidade da oferta de emprego e que a promocion interna esta
mais que salvaguardada. Sinala que non se pode estar traballando con ameazas reiteradas de
que se vai recorrer. En materia de convocatorias se negociard todo o posible.

A Sra. Conde sinala que efectivamente o Consello de Goberno non ¢ unha mesa de
negociacion e se se estd aqui ¢ para pedir precisamente que se retire de aqui para levar as
mesas e negociar. Se a vontade ¢ negociar, pregunta porqué estd aqui este punto da orde do
dia. Pide que se negocie unha oferta publica, transparente e xusta.

O Sr. Vidal manifesta que non € experto na materia pero en relaciéon ao temario parece
que non estd ben elaborado. Entende que poderia procederse a un aprazamento deste punto un
mes como se fixo en relacion ao recurso do departamento de Dereito Publico no Consello
anterior.

O reitor recorda algunhas cousas, en canto se trata dun asunto importante para a
Universidade de Vigo, que en oito anos non se aprobou salvo en relacion ao persoal laboral o
mes de xullo. Ademais ¢ un compromiso electoral. Entende que o que non se debe cuestionar
¢ a vontade da xerente para sacar isto adiante, porque ademais ten un mandato inequivoco. O
Presidente da Xunta de Persoal entende que as negociacions coa Xerencia foron
decepcionantes, pero o propio Presidente da Xunta de Persoal pediu unha negociacion global
sobre produtividade, descentralizacién... todo ou nada. E unha estratexia negociadora, legal
pero arriscada.

O reitor procede & lectura dun comunicado das seccions sindicais de CCOO e UGT feito
publico a través de Comunidade:

A Xunta de PAS Funcionario non € capaz de presentarlle ds comparieiros un acordo
sobre a Oferta de Emprego do PAS Funcionario que remate dunha vez por todas coa
incertidume, que ten en vilo a mais de 100 comparieiros, que reduce a temporalidade e que
acaba con anos sen unha proposta seria de emprego da nosa R.P.T.

A C.1.G. Funcionarios, non quere chegar a un acordo sobre a Oferta de emprego, xa
que estan centrados en intereses diferentes e intentan por todolos medios acadar outros
obxectivos.

Non dubidan en xogar cos contratados, xa que d¢ CIG Funcionario lle parece que a
O.P.E. é un instrumento de especial transcendencia para esta Xerencia e asinar un acordo
supon, segundo eles, unha imposibilidade de acadar outros temas imporiantes pendentes de
negociar.

Esta é segundo os representantes de CC.OO. e U.G.T. a cronoloxia dos feitos:
1° 1 de xullo primeira xuntanza; quedouse en aprobar a OPE xa que estabamos de acordo no

numero de prazas a convocar: 40 de Auxiliares Administrativos; 7 de Axudantes de
bibliotecas e 1 da Escala de Letrados.



No que respecta a outros apartados da convocatoria: temarios, probas; puntuacion,
etc., seguimos avanzando neles e quedamos emprazados para unha segunda reunion (160 de
xullo).

2° O dia da reunion convocouse a Xunta de Persoal, previa d que iamos ter con Xerencia
para tratar a OPE, na cal decidiuse fixar xa o numero de prazas que serian aprobadas na
proxima reunion do Consello de Goberno do dia 28 de xullo. Podese confirmar esta
informacion vendo a acta desta reunion do pasado 24.

Tamén aprobamos os seguintes termos da Convocatoria:

- Prazas de Axudantes de Bibliotecas sairdn a acceso libre.

- Acordouse a valoracion da fase de concurso e da oposicion asi como a valoracion das
diferentes probas que a comporfien; proposta, por certo da C.1G. que se impuxo d
proposta conxunta de CC.00. e U.G.T.

-~ Decidiuse deixar a decision do Tribunal o tipo de corte para a primeira proba.

A xuntanza posterior coa Xerencia, que teria que ser un mero tramite para asinar o
acordado sobre a OPE, transformase, por culpa dos representantes da C.1G. nun
cambalache inimaxinable e absurdo que remata co abandono da mesa por parte de ditos
membros.

3. A Xerencia intenta un ultimo achegamento das posturas e convoca unha xuntanza para o
24 de xullo non celebrada dado que a maioria dos membros da Xunta de OPAS non estaban.

4. Por ultimo, a Xerencia conviocanos para o 25 de setembro, e trala reunion da Xunta de
Persoal do dia 24, decidese por maioria da CIG, na Xunta de Persoal, que a negociacion
sobre a OPE hai que tratala nun bloque de negociacion que abranga tamén os termos
pendentes de negociacion. CC.OO e UGT posicionaronse en contra de tal pretension votando
en contra do mesmo e indica que a sua postura sobre a OPE é de que saia canto antes.

Por tanto os Delegados das Seccions Sindicais de CC.OO e UG.T. do PAS
Funcionario non se presentardn d asemblea convocada para hoxe, xa que nos parece unha
falta de respecto aos comparieiros afectados a forma e o xeito de seren tratados por parte da
C.1G., pois non se estd actuando de boa fe con eles, esiximos que se respecten os acordos da
Xunta de persoal para poder rematar con esta situacion delicada para moitos e comecemos a
negociar outros temas pendentes que temos enriba da mesa.

Continuda sinalando o reitor que o que se trae aqui ¢ unha oferta de emprego con 49 prazas
/pddese dicir que a Xerencia non ten vontade negociadora?. Se o problema fora so o temario,
non haberia dificultade para resolvelo. Cada un ten que asumir o seus erros. A CIG
funcionarios levou unha estratexia equivocada. Cada un debe reflexionar do que fai e das
decisidns que toma. A OPE de PAS funcionario debe sair, concorde o non coa estratexia dun
sindicato. ;Hai algin problema para aprobar isto e seguir negociando os temas que
preocupan: temario, baremo...? Non hai inconveniente para que se siga negociando pero que
saia a OPE xa e que se negocie cos documentos adxuntos. Reitera que a OPE debe sair.



O Sr. Cebro entende que se ten insultado a todos os funcionarios porque ten en conta
un escrito da web de dous sindicatos en lugar de ter en conta o que di a Xunta de_Persoal.
Reitera novamente os motivos da ilegalidade da OPE. Sinala que a OPE prexudica ao persoal
de biblioteca (promocidn interna: 25 % salvo acordo das partes).

O Sr. Vidal sinala que € obvio que a negociacion estd enquistada pero cree que deberia
pensar mais no asunto e nunha estratexia mais axeitada, e non dividir en duas partes posto que
se nun mes non se chega a acordo coa Xunta de Persoal, se traeria ao Consello de Goberno.

O reitor reitera que o Consello de Goberno debe aprobala xa e que queda pendente de
resolver o tema dos temarios. Isto da seguridade absoluta a todos. Isto ten que ver cunha
historia: os presentes deben ter claro que houbo un choque de estratexias negociadoras e debe
sairse de aqui. E un momento para a reflexion. Isto facilita e asegura que todas as
preocupacions teflan unha contestacion sensata nunha mesa. E estaremos todos aqui dentro
dun mes.

A Sra Conde sinala que o compromiso debe ser a negociacion dun temario, bases da
convocatoria, etc. € que non entre na mesma negociacion ningun outro tema que poida causar
distorsién algunha.

A Sra. Martinez sinala que se hoxe se aproba a OPE non poden seguir negociando
porque se trata dunha proposta que os tres sindicatos rexeitaron e iso no é posible porque

habia un acordo antes. Entende que iso € imposible.

O Sr. Vidal reitera a sua proposta de retrasar un mes toda a decision e no caso de que
non haxa acordo as partes quedan desautorizadas en non poden esixir que se lles apoien.

Procédese a votacion:

Proposta n° 1 (a realizada polo Prof. Vidal): retraso sobre a decision da aprobacién da
OPE ata o proximo Consello de Goberno.

Proposta n° 2 (realizada polo reitor): aprobacion da OPE e que se abra negociacion
exclusiva sobre o temario, probas e baremo para traer ao Consello de Goberno en novembro.

Votos a favor da propostan® 1: 9

Votos a favor da propostan® 2: 14

Abstencions: 6
Aprdbase por maioria a oferta de emprego publico do persoal funcionario de Administracion
e Servizos da Universidade de Vigo para o ano 2009 e a convocatoria inmediata da Xunta de
Persoal para a negociacién do temario, probas e baremo, que terd que ser presentado no

Consello de Goberno do mes de novembro.

O Presidente da Xunta de Persoal solicita que conste en acta que van presentar recurso
Contencioso-Administrativo contra a OPE.

Punto 9. Comparecencia da Xerencia para a andlise e debate da politica xerencial relativa aos
cumprimentos dos acordos asinados coa Xunta de Persoal, a oferta de emprego publico, a
RPT de biblioteca e Campus, carreira administrativa, produtividade variable, politica de
emprego, formacion.

Tratase dun punto solicitado polos Srs. Cebro Rodriguez, Mollinedo Lois, Puga
Alonso, Sra. Bernal Gémez e o Prof. Ramos Cabrer.

Tefien solicitado intervencion neste punto: os Sr. Pajares Dominguez, Expdsito
Gonzalez, Gandara Pérez, Martinez Pifieiro, Macias Camba, Romo Pérez, Basalo Dominguez
e Comesafia Alvarez, vicexerente de Persoal.

O reitor cede a palabra 4s persoas que tefien solicitado o punto para que procedan &
explicacion das razéns do mesmo.

O sr. Cebro solicita o cese inmediato do equipo xerencial porque a xestiéon desta
xerencia e seis vicexerencias é incapaz de xestionar -a universidade de Vigo. A xestion de
alumnado ¢ mala, a implantacién da nova aplicacion informdtica ¢ un desastre; a xestion de
persoal € cadtica, na xestion economica hai contradicion por todas partes entre os vicexerentes
e 0s vicerreitores; en investigacion non hai negociacion das funcidns, o persoal da biblioteca ¢
moi reducido. O gasto na formacion do persoal de alta direccién ¢ moi alto para despois
marchar, tratariase de formar ao persoal de dentro que se vai quedar. O ambiente ¢ malo,
crispado, pero non da Xunta de Persoal senén de todo o persoal. Hai unha privatizacion
excesiva. Non se forma ao persoal. os cursos de formacion so son de calidade. Existe unha
gran division no persoal, fomentada pola Xerencia. Pregunta se o profesorado, o alumnado e o
PAS tefien notado algunha mellora. Pide un respecto ao persoal da casa. Pide o cese da
Xerencia.

Cédese a palabra 4 xerente que expon o que se recolle no anexo V.
Abrese unha quenda de intervencions.

O sr. Pajares intervén sinalando que moitos membros deste consello recordan a seu
pasado marxista porque lles quedan tics, asi & xerente que actua coma un locutor soviético que
vota 4 cara os incribles datos favorables que ocultan que en realidade son mediocres para a
Universidade de Vigo. Isto non € so responsabilidade do equipo de Xerencia senén do reitor.
Relata o paso de varios xerentes ata chegar ao desembarco de todos este equipo tan amplo que
denota unha falta de confianza no PAS. Asi créase unha administracion paralela e que tende a
privatizar a universidade. A Xunta de Persoal foille dificil sortear negociacions e chegar a
acordos (tres xerencias en pouco tempo) pese a todo se chegou a acordos importantes grazas a
que eles cederon en cuestions importantes, sen embargo, a xerente se negou a chegar a
acordos en temas relevantes como a RPT ou a OPE. Queda pouco tempo para a renovacion do
equipo de goberno e pode ser tarde para que cambie xa o rumbo da Xerencia. O novo goberno
debe ter en conta as necesidades do PAS e que as cuestidns relativas a0 mesmo deben ser
obxectivo prioritario. A Xunta de Persoal advirte que no futuro se lles permita participar
nunha universidade publica para construfr unha sociedade mais xusta.



O Sr. Macias membro da Xunta de Persoal sinala que o persoal ten a idea de que se
vende ao exterior pero as miserias internas se gardan baixo a alfombra. A CIG sempre
colaborou coas xerencias anteriores pero agora non saben porqué motivos se chega a unha
situacion na que se ven obrigados a pedir o cese. Sinala que 0 90 % do que se plasma no
power point presentado pola xerente non son logros da Xerencia sendén de épocas anteriores.
Asi se chegou a acordo sobre RPT, sobre o concurso, e a sua execucion foi moi deficiente e,
pese a todo se apoiou, ainda que tifia erros. Agora se estd a improvisar, efectivamente as
portas de Xerencia estdn abertas, pero de ai a chegar a acordo ¢ diferente. Entenden que estan
moi abertas para un persoal pero pechadas para outro. Non se buscou apoio nas persoas que
cofiecen a situacion real da universidade. Hai varios temas que deben salientarse, no tema da
OPE sempre tentaron chegar a un acordo e non ¢ necesario vincular o acordo sobre este tema
con outros temas. Existe un problema coas comisions de servizo en canto habia un acordo
tacito pero hai moito persoal que estd fora do limite legal pero ningun quere resolver ese tema
e non se lles dd informacion sobre o mesmo. Hai falta de planificacion que deriva da propia
falta de planificacion da RPT. Houbo unha presentacion da RPT dos campus que foi rexeitada
polo persoal dos campus. Dende esa proposta non houbo outra posterior. Tamén hai problema
coas decisions sobre as funcions do persoal. E importante tamén a xestion dos POPs en canto
non hai unha decisiéon clara sobre o mesmo. En canto & Comision de Emprego, estd
desvalorizdndose nos ultimos anos. Hai moitos temas pendentes e os plans operativos de
xestidn estdn ben pero non pode ser que os beneficios os leve unha empresa privada (Indra)
cando esta traballando o persoal da universidade. Confian en que a Xerencia cambie de
rumbo.

O Sr. Basalo fala de duas cousas: primeira, se celebrou un Claustro fai meses no que
se pedia intervencion da Xerencia e non tefien claro se houbo algin cambio. Vese un cambio
de actitude, se presentan plans moi bonitos pero nada mais. Debe escoitar e negociar e se se
chega a acordos, ben. Sorprende que non se faga referencia ao persoal e a sta forma de
potencialo, nin sobre a carreira administrativa. A Xerente non presentou nada sobre este
ultimo tema cando se comprometeu en acta. Ademais o prevé no Estatuto Basico do
Empregado Publico e o tefien algunhas administracions. Non presentou plan de carreira
administrativa para que o PAS sexa competitivo.

A Sra Romo representate do PAS na Comisidn de Formacion, denuncia a parélise da
mesma que s6 se reuniu unha vez. E certo que de vez en cando reciben por email a oferta
formativa pero non se convocan xuntanzas para negociar a oferta formativa ou fiscalizar o
difieiro que se emprega en formacion. Houbo moitas accions formativas pero ten constancia
de que estan formulados como se se impartiran nunha empresa privada. E pon o exemplo de
Xescampus onde o persoal que o impartia non cofiecia a normativa da universidade. Solicita
que se convoque a Comision.

A Sra. Exposito fala en representacion da Xunta de Persoal e denuncia a implantacion
de Xescampus. E nefasta. Denuncia a falta de previsién, nula adaptacion & normativa da
universidade. O problema non ¢ Xescampus senén a forma de implantalo. Dende a
universidade non se souberon explicar os propios procedementos da universidade. O
interlocutor foi a Xerencia. Adaptouse a normativa ao programa e non ao reves. Se pofien
exemplos, asi a convocatoria de fin de carreira; planos de adaptacion e os correspondentes
cadros de adaptacion que estaban mal introducidos; a matricula foi un desastre, porque salvo
os de primeiro de grao, para o resto non funcionou; Erasmus, pois a inicio de curso non se



sabia como se levaba a cabo a matricula, a entrega de actas; o tema do idioma, hai faltas de
ortografia, temas de xénero; hai materias que non se oferta docencia e que non se chegaron a
ofertar nunca e aparecen alumnos matriculados. Reitera que se implantou unha nova
aplicacion informatica sen tela adaptada 4 normativa e ao inicio da matricula. Seria mdis
axeitado implantado para grao e manter Xesta para o as titulaciéns que se extinguen. Non
entende a presa na implantacion. Se estd dando mala imaxe.

O Sr. Géandara intervén para por de manifesto que os problemas que xera Xescampus
en relacion as certificacions coa nota media simple para terceiro ciclo e recorda que en
investigacion tamén hai recursos humanos.

A Sra. Martinez, como representante da Xunta de Persoal, fala da Biblioteca,
sinalando que en relacion & RPT da mesma hai un compromiso dende fai ano e medio pero
non se empezou a negociar. Relata as xuntanzas habidas sobre o tema e a existencia de duas
propostas existentes, ningunha da Xerencia, unha da Xunta de Persoal e outra do director da
biblioteca. Dende maio non se sabe nada sobre o tema. Non houbo negociacioén e seguen
esperando. Isto ben despois de dez anos sen aprobarse prazas para a biblioteca cando se
produciron moitos cambios. Fai comparacion con outras universidades na UDC, hai cincuenta
e nove persoas e na Universidade de Vigo trinta e tres. Polo que escoitaron a proposta ¢ de
dous mais, ainda que non tefien proposta feita. O persoal da biblioteca aceptou un plan de
calidade e hai que ter en conta que a biblioteca vai ser basica tanto para o alumno como para o
profesor. O servizo de biblioteca estan ben considerado e ¢ pola implicacion do propio
persoal. Pero hai sran decepcion. Esperdbase tamén unha promocion interna (pon o exemplo
da UDC). Con Manolo Castro houbo acordo e unicamente se pedia un curso de formacion,
agora se segue esperando pola aprobacion do documento pola xerente.

O Sr. Cebro sinala que co panorama que hai na universidade, a CIG soubo estar &
altura institucional. Non estan aqui por gusto e se senten utilizados. O persoal estd frustrado.
Reitera o problema coa implantacién de Xescampus, o de biblioteca, os problemas de
formacion e a necesidade de reunir 4 Comision de Formacion; tamén os problemas coa
reestruturacion dos campus; coa carreira administrativa. Esperan que pase o tempo. Entende
que as persoas que estdn aqui nas vicexerencias non tefien cofiecemento de como € a xestidon
na universidade.

A Prof* Sudrez comenta que lle gustaria participar na parte da negociacion, sinala que
ten a fortuna de ter no seu centro un persoal bo e tamén nos servizos centrais, pero pide que se
lle convoque porque ten cofiecemento de como ¢ a xestion dun centro. Quere que nas reunions
estea a xerencia, o PAS e tamén eles.

O Sr. Mato entende que existe una fractura na negociacion e explica que votou no
punto anterior a proposta n° 1, como un xesto. Agora sinala que como outro xesto solicita que
tenten un achegamento.

A xerente manifesta a sia vontade de seguir traballando, negociando. Ata fai pouco
tempo as relacions eran normais e agora se quebraron. En relacion 4 improvisacion,
xustamente o que se pretendeu foi o contrario. Se deu participacion a todos para facer un plan
operativo de xestion, presentouse en todos o érganos, non houbo alegacidéns sendén que ao
contrario, se dixo que era un proxecto ambicioso e positivo e que se traballaria nesa lifia. Se



crearon grupos de traballo con participacion de todos, pese a que houbo comunicados da
Xunta de Persoal de non colaborar. Por primeira vez se reuniu a todos os responsables da
universidade para permitir chegar a acordos. Non existe administracion paralela, sendén ao
contrario. Se conta coa xente e se valora a todo o persoal que ten unha importante achega que
facer. E agradece o esforzo feito a todos. A situacion cando chegou aqui era complicada: a
RPT estaba recorrida, o Convenio Colectivo estaba en parte sen executar, pero se foi
avanzando. Faise referencia a cuestién concretas coma a RPT da biblioteca que non esta
pechada a negociacion e ofrece que mafid mesmo se pofian a traballar sobre o tema. Na RPT
dos campus: houbo un grupo de traballo dos campus que estudou o tema e haberd que
dimensionar o conxunto de necesidades. A carreira profesional aparece no plan operativo de
xestion como de cardcter basico. Todos os temas dos que se falou é necesario seguir
traballando e chegar a acordos e reitera da stia vontade de seguir facéndoo. Quere felicitar
expresamente ao persoal informaético e &s secretarias polo traballo realizado coa implantacién
de xescampus.

O reitor sinala que a universidade ten estruturas burocraticas moi rancias e non existe
liderado para modernizar nin tampouco responsabilidades. Hai unha reforma aprazada na
administracién publica, por iso no seu programa aparecia este punto porque se trata de
garantir os dereitos publicos. Por iso pediu & Xerencia que fixera un plan ambicioso e
atrevido. Nunca houbo un proxecto asi nin con tantos resultados. Leva catro xerencias, todos
sabian que o Xesta era un desastre, todos sabia que habia que sacar unha OPE e sabia que o
IVE non estaba ben, pero ningin o fixo porque meterse nisto xera moitos problemas e
provoca tensions. Estes son os resultados. Pon o exemplo do IVE.

Con todos estes defectos e inconvenientes, debe tomarse nota de todo, pero se estd
asistindo ao proceso de transformacidn. Seria madis sinxelo con todos de acordo. Gustarialle
que os erros foran menos, pero debe pensarse no global. Considera que non € pacificador que
se saque hoxe na primeira paxina do periodico do Faro de Vigo o custe da Xerencia, cando, se
o xerente anterior houbera actualizado o seu soldo cobraria méis e o de Santiago, tamén. E o
soldo normal dun xerente. Falamos da correspondencia entre capacidade e funcidns
atribuidas.

Punto 16. Aprobacion, se procede, dos seguintes convenios: Convenio de colaboracidn entre
a Conselleria de Educacidén e Ordenacion Universitaria e as universidades de Santiago de
Compostela, A Corufia e Vigo para a preparacion das propostas de novos plans de estudos no
marco da nova ordenacidon das ensinanzas universitarias oficiais — Convenio entre a
Universidade de Vigo e a Fundacion UVIGO para a xestion do Centro de Linguas da
Universidade de Vigo — Convenio de colaboracidén entre a Universidade de Vigo e o
Consorcio para o Desenvolvemento de Aplicacions Informéticas de Xestion Universitaria de
Galicia (CIXUG) — Convenio de cooperacion educativa entre a Universidade de Vigo e
AUTOMATISMOS TEINCO S.L.

O Prof. Mufioz pregunta se o convenio firmado coas Conselleria para a preparacion das
propostas de novos plans de estudos no marco da nova ordenacion das ensinanzas
universitarias oficiais dard lugar a unha convocatoria especifica de axudas aos centros. A

vicerreitora de titulacidns e converxencia europea resposta que non pois as actividades
recollidas no convenio estanse a executar de xeito centralizado.

O Sr. Alonso Bacigualupe pregunta sobre o convenio co Centro de Linguas e quere ter un
pouco madis informacion ao respecto.

O vicerreitor de Planificacion sinala que a Fundacion UVigo ten certa capacidade na xestion
das denominadas aulas/empresas, e neste caso dard acollida 4 xestién da actividade académica
e do persoal do Centro de Linguas a través do convenio entre a Fundacion e a Universidade.

O vicerreitor de Relacidns Institucionais explica o sentido do convenio e sinala que se
remitirdn os estatutos da fundacion ao Prof. Alonso Bacigalupe.

Punto 11. Eleccion para cubrir unha praza vacante do sector de estudantes na Comision de
reclamacions a prazas de profesorado contratado.

Cédese a palabra 4 secretaria xeral quen sinala que non hai candidatos presentados.

Punto 12. Rogos e preguntas.

lago Varela sinala que na matricula por internet, cdrgase unha cantidade de 4,75 euros
en concepto de mantemento e expedicion de titulos. Pregunta por qué se ten a denominacién
de E.T.S. de Enxefieiros, que € linguaxe sexista.

Fala despois do folleto que se entregou aos alumnos de primeiro, no se fai referencia a
criterios de calidade dos planos de estudo cando na realidade, pese a pasar por un filtro pola
ANECA non parece que garantan & mesma. Os cambios non supofien mellora fronte aos plans
antigos. Ademais son mais caros (0 CAP pasa case ao dobre). As bolsas se reducen e se
cambian polos préstamos de estudos. Non entende como ¢ posible que se tefia probado isto
polo estudante do Consello Social.

O Sr. Farifias resposta que o folleto € para os de primeiro curso xunto cunha tarxeta e
sinala que non houbo queixas sendén ao contrario, se queria que se entregaran a todos os
alumnos da universidade. Considera que a informacién que consta no folleto ten opinions a
favor e en contra, é opinable. Engade que esta iniciativa ¢ mais do que fixeron os seus
representantes de alumnos do grupo do Sr. Varela en Consello Social.

A xerente, en relacién a cantidade que se carga aos alumnos sinala que ¢ unha
cantidade de obrigado cumprimento. Para a proxima matricula se intentard a sia eliminacion.

Debétese sobre a denominacidn das Escolas de Enxefiaria e se pon de manifesto que se
modificardn as mesmas para evitar un linguaxe sexista.

O Sr. Mollinedo pregunta sobre as suas respostas 4s cuestions formuladas no anterior
Consello de Goberno.

Intervén o Vicerreitor de Planificacion para sinalar que, en relacion 4 necesidade dos
alumnos de abrir unha conta no Banco de Santander, non se trata dunha obriga en canto no
impreso de solicitude aparece como opcional. En canto & posibilidade de cancelacion da
conta, unha vez entregada a tarxeta e 4 falta de recepcion doutra nova, sinala que estudard o
caso concreto. No que respecta ao NIU, sinala o vicerreitor que € da propia tarxeta e os catro
ultimos numeros do DNI é o PIN-contrasinal. Por ultimo, sobre o que aporta o Banco de
Santander & Universidade, expdn que no convenio firmado coa entidade bancaria para o ano
2009, 0 mesmo supdn apoio economico ao Plan SUMA, Campus Verde, programa Tempos e
accesos con tarxeta. Pola sia parte, a entidade bancaria ocupa determinados espazos, no
campus de Vigo en Cidade Universitaria, no de Ourense nun edificio anexo e no campus de
Pontevedra na Facultade de Ciencias Sociais e da Comunicacion. Para este ultimo caso terase
en conta no partida de "espazos para usos centrais en centros docentes”.

O Sr. Mollinedo replica que se queda como estd ante o cobro aleatorio a unha alumna
polo Banco de Santander.

O vicerreitor de Planificacion solicita ao Sr. Mollinedo que lle remita os datos do caso
concreto e asi poderd facer as investigacions correspondentes.

A xerente, en relacion & casa ocupada polo conserxe xubilado, sinala que houbo que
reclamarlle por escrito para que fora desaloxada a vivenda e a administradora de centro serd a
que faga as propostas sobre a sua utilizacion pero ainda non estd claro a que se vai dedicar.

O vicerreitor de Ourense en relacion & pregunta sobre a mellora das aulas de
informatica da residencia As Burgas, sinala que o 21 de outubro deste ano o responsable da
residencia remitiulle un escrito no que aludia 4s melloras na aula de informaética, entre outras,
a adquisicion de catro portatiles e a instalacion de WIFI para dar conexidn 4s zonas comuns
da residencia.

Debatese sobre o tema coa Sra. Rioboo.

E non habendo maéis asuntos que tratar, remata a sesion as 14:55 horas do dia 29 de
outubro de 2009 da que eu como secretaria xeral dou fe co visto e prace do reitor

O reitor A secretaria xeral

Alberto Gago Rodriguez Esther M*. Gonzélez Pillado





